
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৪
এনক আর্ডেন।






“যদি ভালবাস নাথ! এই অভাগীরে,

যদি ভালবাস তুমি প্রিয় শিশুগণে,

যেওনা বিদেশে।” এনক ভাবিল মনে,—

‘নাহি ভাবি বিন্দুমাত্র আপন ভাবনা;

না চাহি নিজের সুখ; উদ্দেশ্য কেবল

পত্নী আর পুত্রদের দারিদ্র-মোচন।’

সে হেতু সে না মানিল কোন অনুরোধ।

ব্যথা দিয়ে এনির কোমল প্রাণে এবে।

অটুট সঙ্কল্প ধায় উদ্দেশ্য-সাধনে।


[image: ][image: ][image: ][image: ][image: ]

বিক্রীত হইল পোত; যে ছিল তাহার

সমুদ্রের সহযাত্রী—বন্ধু পুরাতন।

হইল সঞ্চিত তাহে এনির কারণ

দোকানের আসবাব, পণ্যদ্রব্য আর।
পথ পার্শ্বে ক্ষুদ্র ঘর ছিল বসিবার;

হইল সজ্জিত তাহা কাঠের তবকে;

ভাণ্ডারের স্থান হৈল কোণে এক দিকে।

হাতুড়ি, কুড়ালি আর করাতে, বেধকে,

বাজিল ঝঞ্জনা; সে ঝঞ্চনা শেলসম

	        এই পাতাটি অন্য কোনো ভাষায় উপলব্ধ নয়।

